
O‘QUVCHILARDA AQLIY 
MEHNAT KOMPETENSIYASINI 

SHAKLLANTIRISHNING 
PEDAGOGIK ASOSLARI

Eshmonov Moxirjon Baxtiyor o‘g‘li
Mustaqil tadiqotchi

moxirjoneshmonov0@gmail.com

Annotatsiya: Mazkur maqolada ta’lim jarayonida o‘quvchilarning aqliy mehnat kompetensiyasini shakllantirishning 
ilmiy-pedagogik va nazariy asoslari yoritilgan. Aqliy mehnat kompetensiyasining mazmuni, tarkibiy tuzilishi hamda o‘quv
chilarning intellektual faoliyatini rivojlantirishdagi ahamiyati tahlil qilingan. Shuningdek, faoliyatning ichki tuzilishi, samarali 
fikrlash ko‘nikmalarini shakllantirishda metakognitiv yondashuvning imkoniyatlari ochib berilgan.

Ta’lim jarayonida o‘quvchilarning faol bilish faoliyatini rivojlantirish, mustaqil fikrlash, tahlil qilish, muammoli vaziyatlarni 
hal etish va o‘z faoliyatini nazorat qilish ko‘nikmalarini shakllantirish masalalariga alohida e’tibor qaratilgan. Aqliy mehnat 
kompetensiyasini rivojlantirishga xizmat qiluvchi samarali pedagogik metod va yondashuvlar ilmiy jihatdan asoslangan.

Kalit so‘zlar: aqliy mehnat, kompetensiya, ta’lim jarayoni, nazariy asoslar, ilmiy-pedagogik asoslar, faoliyat tuzilishi, 
fikrlash, metakognitiv yondashuv, bilish faoliyati, mustaqil fikrlash, intellektual faoliyat, pedagogik shart-sharoitlar.
Abstract: This article highlights the scientific, pedagogical, and theoretical foundations of developing students’ mental 
work competence in the educational process. The content and structure of mental work competence, as well as its signifi-
cance in the development of students’ intellectual activity, are analyzed. Furthermore, the internal structure of activity and 
the potential of the metacognitive approach in developing effective thinking skills are examined.

Particular attention is paid to the development of students’ active cognitive activity in the learning process, as well as to the 
formation of skills in independent thinking, analysis, problem-solving, and self-regulation. Effective pedagogical methods 
and approaches that contribute to the development of students’ mental work competence are scientifically substantiated.

Key words: mental work, competence, educational process, theoretical foundations, scientific and pedagogical founda-
tions, structure of activity, thinking, metacognitive approach, cognitive activity, independent thinking, intellectual activity, 
pedagogical conditions.
Аннотация: В данной статье освещены научно-педагогические и теоретические основы формирования компе-
тенции умственного труда учащихся в образовательном процессе. Проанализированы содержание и структура 
компетенции умственного труда, а также её значение в развитии интеллектуальной деятельности учащихся.

Кроме того, раскрыты особенности внутренней структуры деятельности и возможности метакогнитивного под-
хода в формировании навыков эффективного мышления. Особое внимание уделено развитию активной позна-
вательной деятельности учащихся в процессе обучения, формированию навыков самостоятельного мышления, 
анализа, решения проблемных ситуаций и контроля собственной деятельности. Научно обоснованы эффек-
тивные педагогические методы и подходы, способствующие развитию компетенции умственного труда учащихся.

Ключевые слова: умственный труд, компетенция, образовательный процесс, теоретические основы, научно-
педагогические основы, структура деятельности, мышление, метакогнитивный подход, познавательная деятель-
ность, самостоятельное мышление, интеллектуальная деятельность, педагогические условия.

KIRISH
Bugungi ta’lim jarayonida o‘quvchilarning nafaqat bilim va ko‘nikmalarini, balki mustaqil fikrlash, axborotni 

tahlil qilish, muammoli vaziyatlarda qaror qabul qilish va o‘z faoliyatini nazorat qilish qobiliyatlarini rivojlanti-
rish muhim ahamiyatga ega. Shu jihatdan aqliy mehnat kompetensiyasini shakllantirish ta’lim samaradorligini 
ta’minlovchi muhim omillardan biridir.

Aqliy mehnat kompetensiyasi o‘quvchining bilimlarni mustaqil egallashi, ma’lumotlarni izlash, saralash, 
tahlil qilish, umumlashtirish va amaliyotda qo‘llash qobiliyatlarini qamrab oladi. Mazkur jarayonda o‘quvchi
larning yosh va individual xususiyatlarini hisobga olish, faol hamda metakognitiv yondashuvlardan foydalanish 
muhimdir.

Ta’lim jarayonida o‘quvchilarning aqliy mehnat kompetensiyasini shakllantirishning ilmiy-pedagogik asosla-
rini yoritishda, avvalo, mazkur tushunchaning mazmunini tashkil etuvchi “aql”, “faoliyat”, “mehnat” va “mehnat 
faoliyati” kategoriyalarining ilmiy mohiyatini aniqlab olish maqsadga muvofiqdir. Chunki aynan ushbu tushun-
chalar aqliy mehnat kompetensiyasining nazariy asoslarini belgilaydi va uning tarkibiy tuzilishini izohlashga 
xizmat qiladi.

MAVZUGA OID ADABIYOTLAR SHARHI
Ta’lim jarayonida o‘quvchilarning aqliy mehnat kompetensiyasini shakllantirishning nazariy asoslarini 

yoritishda, avvalo, insonning intellektual imkoniyatlarini belgilovchi asosiy tushunchalardan biri bo‘lgan aql 
kategoriyasining mazmun-mohiyatiga e’tibor qaratish lozim.

Aqliy mehnat kompetensiyasining muhim tarkibiy qismi bo‘lgan fikrlash faoliyati o‘quvchilarda tahlil, sintez, 
taqqoslash, umumlashtirish, tasniflash va sabab-oqibat munosabatlarini aniqlash kabi intellektual operatsi-
yalarni shakllantirish orqali rivojlanadi. Mazkur aqliy amallar o‘quvchining mustaqil bilim olish, muammoli vazi-
yatlarni hal etish va asoslangan qaror qabul qilish qobiliyatlarini rivojlantiradi [1].

O‘quvchilarda samarali fikrlash ko‘nikmalarini shakllantirishda metakognitiv yondashuv alohida ahamiyatga 
ega. Chunki o‘quvchi nafaqat bilimni egallashi, balki o‘z fikrlash jarayonini nazorat qilishi, baholashi va boshqa-
rishi ham zarur. Tadqiqotlarda metakognitiv strategiyalar o‘quvchilarning tanqidiy fikrlashi va muammolarni hal 
qilish qobiliyatini rivojlantirishga yordam berishi ko‘rsatilgan [2].

Aqliy mehnat faoliyati o‘quvchilarning ta’lim jarayonidagi bilish faoliyatining asosiy tarkibiy qismlaridan biri 
hisoblanadi. Chunki o‘quvchining bilimlarni egallashi, ularni anglab yetishi, qayta ishlashi hamda amaliy faoli-
yatda qo‘llashi bevosita aqliy faoliyat jarayonlari orqali amalga oshiriladi. Aqliy mehnat jarayonida o‘quvchi 
nafaqat mavjud bilimlarni o‘zlashtiradi, balki mustaqil fikrlash, tahlil qilish, umumlashtirish, xulosa chiqarish va 
yangi bilimlarni izlab topish qobiliyatlarini rivojlantiradi. Shu sababli ta’lim jarayonida o‘quvchilarning aqliy faoli-
yatini maqsadli tashkil etish ularning intellektual rivojlanishining muhim pedagogik sharti hisoblanadi [3].

O‘zbek pedagog olimlari tomonidan ham ta’lim jarayonida o‘quvchilarning faol bilish faoliyatini shakllanti-
rish masalasiga katta e’tibor qaratilgan. R.A.Mavlonova va uning hammualliflari ta’lim jarayonida o‘quvchining 
faolligi, mustaqil fikrlashi va bilimlarni ongli o‘zlashtirishi shaxs rivojlanishining muhim omili ekanligini ta’kidlay-
dilar [4].

O‘quvchilarning aqliy mehnat kompetensiyasini shakllantirishda zamonaviy pedagogik texnologiyalardan 
foydalanish ham muhim ahamiyatga ega. Chunki innovatsion ta’lim texnologiyalari o‘quvchilarning mustaqil 
izlanish faoliyatini tashkil etish, ijodiy fikrlashini rivojlantirish va bilimlarni amaliyotda qo‘llash imkoniyatlarini 
kengaytiradi. R.J.Ishmuhamedov, A.A.Abduqodirov va A.H.Pardayevlar ta’lim jarayonida innovatsion texnologi-
yalardan foydalanish o‘quvchilarning faolligini oshirish va ta’lim samaradorligini ta’minlashga xizmat qilishini 
qayd etadilar [5].

Bugungi kunda ta’lim tizimida kompetensiyaviy yondashuvning qaror topishi natijasida o‘quvchilarning 
aqliy mehnat faoliyatiga qo‘yiladigan talablar ham o‘zgardi. Endilikda o‘quvchi tayyor bilimlarni o‘zlashtiruvchi 
emas, balki axborotni izlaydigan, tahlil qiladigan, baholaydigan va yangi vaziyatlarda qo‘llay oladigan faol shaxs 
sifatida qaralmoqda. Shu jihatdan aqliy mehnat kompetensiyasi o‘quvchining bilim olish jarayonini mustaqil 
tashkil eta olish, fikrlash jarayonlarini boshqarish, muammolarni hal qilish va ijodiy yondashish qobiliyatlarini 
o‘z ichiga oladi [6].

Aqliy mehnat kompetensiyasini shakllantirish jarayonida tarixiy tajriba va zamonaviy pedagogik yonda
shuvlarning uyg‘unligi muhim ahamiyat kasb etadi. Chunki avvalgi ta’lim tizimida shakllangan bilim berish, 
intizom, muntazam mehnat qilish kabi pedagogik tajribalar bugungi kunda o‘quvchilarning mustaqil fikrlashi, 
intellektual faolligi va kompetensiyalarini rivojlantirish bilan boyitilmoqda.

TADQIQOT METODOLOGIYASI
Pedagogik tadqiqotlarda ta’kidlanganidek, o‘quvchining aqliy rivojlanishi ta’lim mazmunini o‘zlashtirish 

bilangina chegaralanmaydi. U o‘quvchining fikrlash faoliyati, mustaqil qaror qabul qilishi, muammoli vaziyatlarni 
hal eta olishi, bilimlarni yangi sharoitlarda qo‘llay olish qobiliyatlari bilan belgilanadi. Shu sababli ta’lim jara
yonida o‘quvchilarning aqliy mehnatini tashkil etish ularning intellektual rivojlanishini ta’minlovchi asosiy peda-
gogik vositalardan biri hisoblanadi.

Ilm va bilim tushunchalari o‘zaro bog‘liq bo‘lsa-da, ular mazmunan farqlanadi. Ilm insoniyat tomonidan 
tarixiy taraqqiyot jarayonida yaratilgan, tizimlashtirilgan va ijtimoiy tajribada shakllangan bilimlar majmuini ifoda-
lasa, bilim esa shaxs tomonidan anglangan, o‘zlashtirilgan va amaliy faoliyatda foydalanish mumkin bo‘lgan 



AKTABGACHA VA
AKTAB TA’LIMI

AKTABGACHA VA
AKTAB TA’LIMI

507

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, sentyabr, 9(4)-son

individual tajriba shaklidir. Demak, ta’lim jarayonining asosiy vazifalaridan biri mavjud ilmiy bilimlarni o‘quvchilar 
tomonidan ongli ravishda o‘zlashtirish va ularni shaxsiy kompetensiyaga aylantirishdan iboratdir.

Faoliyat esa insonning muayyan ehtiyoj va motivlar asosida shakllanadigan, ongli ravishda boshqariladigan 
hamda aniq maqsadga yo‘naltirilgan faollik shaklidir. Inson faoliyati orqali nafaqat tashqi borliqni anglaydi va 
o‘zgartiradi, balki o‘zining bilim, ko‘nikma, malaka va shaxsiy sifatlarini ham rivojlantirib boradi. Faoliyat inson-
ning ichki (ruhiy, psixologik) hamda tashqi (amaliy, jismoniy) harakatlari birligi sifatida namoyon bo‘ladi.

TAHLIL VA NATIJALAR
Faoliyatning ichki tuzilishini tahlil qilish shuni ko‘rsatadiki, u ehtiyoj, motiv, maqsad, harakat, operatsiya, 

ko‘nikma va malaka kabi tarkibiy qismlardan tashkil topadi. Ushbu tarkibiy elementlarning uyg‘unligi inson faoli-
yatining samaradorligini belgilaydi. Ta’lim jarayonida o‘quvchilarning faoliyati ham aynan shu tarkib asosida 
tashkil etilib, ularning mustaqil fikrlashi, bilim olishga bo‘lgan qiziqishi va intellektual faolligini rivojlantirishga 
xizmat qiladi.

Aql real borliqni nazariy jihatdan anglash va o‘zlashtirishning yuqori shakli sifatida inson tafakkuri orqali 
namoyon bo‘ladi. Uning rivojlanganlik darajasi fikrlashning mustaqilligi, mantiqiyligi, chuqurligi, tanqidiyligi, 
moslashuvchanligi va izchilligi kabi sifatlarda ifodalanadi. Mazkur sifatlar o‘quvchilarning murakkab masalalarni 
hal etishi, yangi bilimlarni egallashi va o‘z faoliyatini mustaqil tashkil eta olishida muhim ahamiyat kasb etadi. 
Shu asosda aqliy mehnat faoliyatini o‘quvchining mavjud ilmiy bilimlarni o‘zlashtirish, tahlil qilish, qayta ishlash, 
xulosa chiqarish va amaliy faoliyatda qo‘llashga yo‘naltirilgan intellektual faoliyati sifatida izohlash mumkin. 
Aqliy mehnat jarayonida o‘quvchi nafaqat tayyor bilimlarni egallaydi, balki mustaqil fikrlash, muammolarni hal 
etish, axborotni saralash va o‘z bilim faoliyatini boshqarish ko‘nikmalarini rivojlantiradi.

Aqliy mehnat kompetensiyasi esa mazkur jarayonning yanada yuqori darajasini ifodalab, o‘quvchining 
bilim olish jarayonini mustaqil tashkil etishi, intellektual faoliyat usullaridan samarali foydalanishi, o‘z fikrini 
asoslay olishi va yangi bilimlarni amaliy vaziyatlarda qo‘llay olish qobiliyatini anglatadi.

O‘quvchilarning aqliy mehnat kompetensiyasini shakllantirish ularning intellektual va kognitiv rivojlani
shini ta’minlovchi muhim pedagogik jarayondir. Ushbu kompetensiya mustaqil fikrlash, axborotni tahlil qilish, 
muammolarni hal etish, faoliyatni rejalashtirish va natijalarni baholash kabi ko‘nikmalarni o‘z ichiga oladi. 

XULOSA VA TAKLIFLAR
Aqliy mehnat kompetensiyasini rivojlantirishda o‘quvchilarning faol bilish faoliyatini tashkil etish va meta

kognitiv yondashuvdan foydalanish samarali natija beradi. Bunday yondashuv o‘quvchilarga o‘z fikrlash jara
yonlarini anglash, xatolarini aniqlash va faoliyatini takomillashtirish imkonini yaratadi. Shu sababli ta’lim jara
yonida mustaqil, muammoli va ijodiy topshiriqlardan foydalanish, o‘quvchilarning o‘z faoliyatini tahlil qilish va 
baholashiga sharoit yaratish maqsadga muvofiqdir. Bu esa ularning aqliy mehnat kompetensiyasi hamda kela-
jakdagi ta’lim va kasbiy faoliyatga tayyorgarligini oshiradi.

Yuqorida keltirilgan fikrlar, izlanishlar va xulosalardan kelib chiqib quyidagi takliflar ishlab chiqildi:

1.	 Umumiy o‘rta ta’lim davlat ta’lim standartlarida aqliy mehnat kompetensiyasini alohida tayanch kompeten-
siya tarkibiy qismi sifatida aniq belgilash, uning tarkibiy qismlari (motivatsion, kognitiv, operatsional-faoliyat, 
refleksiv) va baholash mezonlarini ishlab chiqish.

2.	 “Aqliy mehnat kompetensiyasi” tushunchasiga mualliflik ta’rifini berish: o‘quvchining o‘quv faoliyatini 
mustaqil rejalashtirish, axborotni tahlil qilish, qayta ishlash, xulosa chiqarish va o‘z faoliyatini nazorat 
qilishga tayyorligi va qobiliyati.

3.	 Kompetensiya darajalarini (past, o‘rta, yuqori yoki reproduktiv, qisman izlanuvchan, ijodiy) belgilovchi diag-
nostik model yaratish.

4.	 Har bir fan dasturiga “o‘qishni o‘rganish” (o‘quv ko‘nikmalari) modulini integratsiyalash: matn bilan ishlash, 
konspekt yozish, reja va tezis tuzish, jadval va sxemalar yaratish.

5.	 Boshlang‘ich sinflardan boshlab bosqichma-bosqich tizim joriy etish: 1-4-sinflarda tashkiliy ko‘nikmalar, 
5-7-sinflarda axborot bilan ishlash, 8-11-sinflarda tadqiqotchilik va mustaqil o‘rganish ko‘nikmalari.

6.	 “Aqliy mehnat madaniyati” nomli fakultativ kurs yoki to‘garak dasturini ishlab chiqish (vaqtni boshqarish, 
xotirani rivojlantirish usullari, tez va samarali o‘qish, diqqatni jamlash).

7.	 Darsliklarga tahlil, taqqoslash, umumlashtirish va baholashni talab qiladigan topshiriqlarni ko‘paytirish 
(Blum taksonomiyasining yuqori darajalari asosida).

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

